
				এই পাতাটির মুদ্রণ সংশোধন করা প্রয়োজন। 
মুক্তিপাশ
ওগো নিশীথে কখন এসেছিলে তুমি
কখন যে গেছ বিহানে
তাহা কে জানে । আমি চরণশবদ পাই নি শুনিতে
ছিলেম কিসের ধেয়ানে
তাহা কে জানে ।
রুদ্ধ আছিল আমার এ গেহ, কতকাল আসে-যায় নাই কেহ, তাই মনে মনে ভাবিতেছিলাম
এখনো রয়েছে যামিনী—
যেমন বন্ধ আছিল সকলি
বুঝি বা রয়েছে তেমনি ।
হে মোর গোপনবিহারি, ঘুমায়ে ছিলাম যখন, তুমি কি
গিয়েছিলে মোরে নেহারি ? আজ নয়ন মেলিয়া একি হেরিলাম
বাধা নাই কোনো বাধা নাই—
আমি বাধা নাই ।

